
					यह पृष्ठ जाँच लिया गया है।
१५८सम्पूर्ण गांधी वाङ्मय
 







 

मैं यहाँसे जितनी सम्भव होगी उतनी सामग्री लिख कर भेजंगा। किन्तु फिलहाल मुझसे आशा रखना व्यर्थ है। भाई, मेरा मन फार्म में अर्थात् शालाके बच्चोंमें रमा हुआ रहता है। इसके सिवा, न तो मेरे पास समय है और न दूसरा कोई काम अच्छा लगता है।

जबतक यह पत्र पहुँचेगा तबतक मणिलाल डॉक्टर भी पहुंच चुकेंगे। साथके पत्र भेज देना।



मोहनदासके आशीर्वाद



 
गांधीजीके स्वाक्षरोंमें मूल गुजराती प्रति (एस० एन० ६०७६) की फोटो-नकलसे।



१३५. सूखकर काँटा हो गये



 
जनरल बोथाने उस दिन रीटफाँटीनमें भाषण देते हुए अप्रत्यक्ष रूपसे सत्याग्रहको प्रशंसा ही की; उन्होंने कहा कि “[एशियाई] प्रश्नको सुलझानेके अनवरत प्रयत्नोंका परिणाम यह निकला कि कैदखाने सत्याग्रहियोंसे भर गये तो जनरल स्मट्स सूख कर काँटा हो गये। इसमें कोई. सन्देह नहीं कि सत्याग्रहियोंका हौसला तोड़ डालनेके लिए जनरल स्मट्सने हर सम्भव उपाय करके देख लिया, और पूरी तरह असफल होनेपर ही उन्होंने तथ्योंको अनिच्छापूर्वक स्वीकार किया और प्रश्नका निपटारा किया। चार वर्ष पहले सत्याग्रह "टेंबू" था। कुछ लोग उसे गैरकानूनी मानते थे।
और कुछ कहते थे कि सत्याग्रहके सामने झुकनेका अर्थ होगा वतनियोंसे झगड़ा मोल लेना। परन्तु दोनों दल भूल गये कि सत्याग्रहका आधार सत्य है। वह एक ऐसा अस्त्र है जिसका प्रभावकारी उपयोग केवल वे ही कर सकते हैं जो कभी रक्तपातपर विश्वास नहीं रखते। आज संघके प्रधानमन्त्री स्पष्ट रूपसे स्वीकार कर रहे है कि एशियाई समझौता सत्याग्रहके कारण ही हुआ। हमें निश्चय है कि ज्यों-ज्यों समय बीतता जायगा त्यों-त्यों लोग इसका मूल्य अधिक समझते जायग।



[अंग्रेजीसे]
 इंडियन ओपिनियन, ७-१०-१९११




१. गोरोंने इस आशयका एक प्रार्थनापत्र दिया था कि सभी एशियाश्योंको निर्वासित कर दिया जाये। इसके उत्तरमें जनरल बोयाने २६ सितम्बर, १९११ के अपने इस भाषणमें कहा था कि मैं भी यही चाहता हूँ, परन्तु एक कठिनाई मुआवजे की है जो बहुत " बड़ी रकम" होगी और दूसरी यह कि हमें ब्रिटिश झंडके नीचे ब्रिटिश सिद्धान्तोंके अनुसार चलना पड़ता है।

२. मूलतः पॉलीनेशिया, न्यूजीलैंड आदिकी आदिम जातियों में प्रयुक्त शब्द । कोई ऐसे आचार जो देवता आदिके तो योग्य हों, किन्तु अन्य लोगोंके लिए निषिद्ध माने जायें।

		 इस पृष्ठ का पिछला बदलाव ११ मार्च २०२२ को ११:५९ बजे हुआ था।

अधिक जानकारी के लिए उपयोग की शर्तें देखें।

